
Għaddiet sena oħra u reġgħet waslet il-festa ta’ 
Marija Bambina.

L-Għaqda Mużikali Imperial timpenja ruħha 
biex twassal ħidmietha u aktar permezz ta’ dan il-
ktejjeb. Din is-sena qiegħda nwassal dan il-messaġġ 
f’isem il-Kummissjoni Banda u Kor.

Il-Kummissjoni nistgħu ngħidu li hija waħda 
attiva fil-ħajja tal-għaqda għaliex timpenja ruħha 
u żżomm kordinament kontinwu mal-Kumitat 
Direttiv fejn jinvolvi l-impenji tal-banda u l-kor. 
Ta’ min isemmi wkoll li l-kummissjoni tieħu ħsieb 
torganizza tombli fix-xahar fil-każin. Hawnhekk, 
nixtieq nirringrazzja lis-Sa Marvic Battistino li 
kienet tgħin fl-organizzazzjoni u li minħabba 
impenji familjari ma setgħetx tkompli u fl-istess 
waqt nawgura lis-Sa Diane Cucciardi tal-għajnuna 
kbira u kontinwa tagħha.

Ħidmet il-kummissjoni mhux biss hija 
kkonċentrata fuq il-jiem tal-festa, anzi ferm aktar 
minn hekk. Dan għaliex nippruvaw inżommu l-banda 
u l-kor attivi matul is-sena kollha billi nipparteċipaw 
f’diversi attivitajiet u ntellgħu programmi skont 
l-okkażjoni, kemm dawk annwali kif ukoll dawk 
organizzati mill-Kunsill Lokali tal-Mellieħa. Ta’ 
min isemmi l-programmi tat-2 ta’ Settembru, Ħadd 

il-Palm u diversi servizzi 
li l-banda u l-kor itellgħu 
barra mill-Mellieħa. Matul 
il-ġranet tal-Milied indoqqu 
u nkantaw f’diversi lukandi 
fil-Mellieħa. Bħala parti 
miċ-ċelebrazzjonijiet tal-
125 anniversarju tal-Inkurunazzjoni tal-Madonna 
tal-Mellieħa u l-Prima Messa ta’ Rev Fr Karl 
Andrew Schembri, il-Banda Imperial ħadet sehem 
flimkien mas-Società Filarmonica La Vittoria.

Kif qegħdin taqraw, biex tipprepara għal dawn 
l-avvenimenti, teħtieġ impenn u sagrifċċju, u fil-
ħajja mgħaġġla li qegħdin ngħixu llum, mhux faċli. 
Ta’ min isemmi li l-banda u l-kor jiltaqgħu darba 
fil-ġimgħa jew aktar, kif ikun meħtieġ.

Nixtieq nagħlaq dan il-messaġġ billi nirringrazzja 
lis-Surmast Direttur, Mro Anthony Borg, lid-
Direttriċi tal-Kor, is-Sa Julie Thomas, lill-għalliema 
tal-mużika, lil sħabi membri fil-Kummissjoni tal-
impenn tagħhom, lill-bandisti u l-koristi, kif ukoll 
lil dawk kollha involuti, tal-għajnuna u s-sostenn 
tagħhom b’risq l-Għaqda Mużikali Imperial.

Nawgura lil kulħadd il-festa t-tajba.

Ning˙aqdu mad-dinja kollha ˙alli nag˙tu qima lill-

f’g˙eluq sninha nhar it-8 ta’ Settembru.

Ag˙tiha r-RuΩarju b˙ala rigal
“Mur u pprietka r-RuΩarju u l-g˙adu ta’ kull ©id ji©i mirbu˙.” - il-Madonna lil San Duminku

“Wie˙ed mill-mezzi l-iΩjed tajba biex naslu li nbiddlu ˙ajjitna 
mhuwiex ˙a©a o˙ra ˙lief ir-reçita tar-RuΩarju.” - Papa Ljun XIII

